
Osoba lišena slobode – pronađeno oružje i eksplozivna sredstva
25.04.2026.

Dana 24. aprila 2026. godine policijski službenici Odjela kriminalističke policije Policijske uprave Čapljina, Policijske stanice
Čapljina i Policijske stanice Stolac, postupajući po prethodno prikupljenim operativnim saznanjima, pod nadzorom
postupajućeg tužioca Kantonalnog tužilaštva MostaN, a na osnovu usmene naredbe Općinskog suda u Čapljini, izvršili su
pretres kuće, pripadajućih objekata i pokretnih stvari u Stocu, koje koristi osoba inicijala E. F. (1986.).

Prilikom pretresa pronađeni su i privremeno oduzeti mobilni telefoni sa SIM karticama, dvije kutije mobilnih telefona s
vidljivim IMEI brojevima, veći broj SIM i USIM omota, kao i veća količina oružja, municije i eksplozivnih sredstava, među
kojima dvije automatske puške, jedna vojna puška tzv. „papovka“, zolja M80, okviri za automatsku pušku s municijom,
vojna municija, ručne bombe, tromblonske mine, barut i upaljači za bombe.

E. F. lišen je slobode, nad njim je provedena kriminalistička obrada, te će nakon kompletiranja predmeta biti podnesen
izvještaj nadležnom tužilaštvu zbog postojanja osnova sumnje da je počinio krivično djelo „Uhođenje“ iz člana 179.a
Krivičnog zakona Federacije BiH i krivično djelo „Nedozvoljeno držanje oružja ili eksplozivnih materija“ iz člana 371.
Krivičnog zakona Federacije BiH.

